
Jira 

Uxue Apaolaza 

Poemak 

Batzuetan lausotu egiten zaigu ongiaren eta gaizkiaren lerroa; besteetan zalantza egiten dugu ongi dagoela iruditzen zaiguna defendatu edo ez. Izan ere, batzuetan ez du luzitzen ona izateak; izan ere, batzuetan galera handiak ekar ditzake, zure artaldekideek biziraupenaren izenean isiltasunaren paktua sinatu badute adibidez. 

Gauzak ez dira hor geratzen, isiltasun batek beste asko eskatzen baititu, eta isiltasuna isiltasunari lotuta krimena handi daiteke (ikus Dogville). 

Nik ere idatzi egiten dut kontraesanak erraiak erretzen dizkidanean, paperean ikusita injustiziaren dimentsioa errazago neurtzeko edo. 

El Mundo-n irakurri dut gaur Ingalaterrako herri bateko farola eta autobus estazioak poemaz beterik agertu direla. Hilketa baten lekuko izandako batek idatzi ditu hiltzailea salatzeko, hiru hilabeteko isiltasunaren ostean. Lekukoak hogei inguru omen ziren. Hemeretzi kontraesana jasateko gai izan dira, beren bizitza babesteko beharbada; bat ez, bat, poeta hura bezala, ekaitzari begira geratu zen gure ordez. 

Eta badakigu, ez dago idazlea baino pertsona indiskretuagorik. 

